
Հիմք ընդունելով Հայաստանի Հանրապետության կառավարության 2023 

թվականի ապրիլի 21-ի N 595-Ն որոշման N 1 հավելվածի 4-րդ կետի 4-րդ ենթակետը` 

Հայաստանի Հանրապետության կառավարությունը    ո ր ո շ ու մ     է. 

1. Պետական սեփականություն հանդիսացող՝ 140,743,776.0 (հարյուր քառասուն 

միլիոն յոթ հարյուր քառասուներեք հազար յոթ հարյուր յոթանասունվեց) ՀՀ դրամ 

հաշվեկշռային արժեքով գույքը՝ համաձայն հավելվածի, հետ վերցնել Հայաստանի 

Հանրապետության պաշտպանության նախարարությունից և ամրացնել Հայաստանի 

Հանրապետության տարածքային կառավարման և ենթակառուցվածքների նախա-

րարության պետական գույքի կառավարման կոմիտեին: 

2. Հայաստանի Հանրապետության տարածքային կառավարման և ենթա-

կառուցվածքների նախարարության պետական գույքի կառավարման կոմիտեին 

ամրացված՝ սույն որոշման հավելվածում նշված գույքը, անորոշ ժամկետով, 

անհատույց օգտագործման իրավունքով հանձնել «Գազպրոմ Արմենիա» փակ 

բաժնետիրական ընկերությանը: 



 2

3. Հայաստանի Հանրապետության պաշտպանության նախարարին՝ սույն 

որոշումն ուժի մեջ մտնելուց հետո տասնհինգօրյա ժամկետում ապահովել 

Հայաստանի Հանրապետության տարածքային կառավարման և ենթակառուցվածք-

ների նախարարության պետական գույքի կառավարման կոմիտեի հետ սույն որոշման 

հավելվածում նշված գույքի հանձնման-ընդունման աշխատանքների իրականացումը: 

4. Հայաստանի Հանրապետության տարածքային կառավարման և ենթա-

կառուցվածքների նախարարության պետական գույքի կառավարման կոմիտեի 

նախագահին՝ սույն որոշման 3-րդ կետում նշված աշխատանքների ավարտից 

հետո մեկամսյա ժամկետում ապահովել «Գազպրոմ Արմենիա» փակ բաժնետիրական 

ընկերության հետ գույքի անհատույց օգտագործման մասին պայմանագրի 

կնքումը և գույքի հանձնման-ընդունման աշխատանքների կատարումը՝ կնքվող 

պայմանագրում նախատեսելով, որ գույքի շահագործման և սպասարկման, ինչպես 

նաև պայմանագրի նոտարական հաստատման և պայմանագրից բխող գույքային 

իրավունքների պետական գրանցման հետ կապված ծախսերն իրականացվելու են 

«Գազպրոմ Արմենիա» փակ բաժնետիրական ընկերության միջոցների հաշվին: 

